
КҮЙІС МАЛДАРЫНЫҢ ЭКТОПАРАЗИТТЕРМЕН ЗАЛАЛДАНУ
ҚАРҚЫНЫ ЖӘНЕ ОЛАРДЫҢ ТҮР-ҚҰРАМЫ

Искакова Г.К.

Күйіс малдарының паразитоздары, соның ішінде арахноэнтомоздар жиі
тіркелетіндерге жатады. Сонымен бірге, буынаяқтылардың көпшілігінің
жұқпалы аурулар қоздырушыларын тасымалдау немесе «алып жүру» құбылысы
орын алады. Сондықтан, мал организміндегі паразитоценоз бірлестігінен
қоздырғыштар мен иесі арасында күрделі қатынас түзіліп, мал өнімділігінің
төмендеуі шығынға әкеліп соқтырады.  Паразит популяциясы, оның сандық және
сапалық көрсеткіштері жергілікті жердің климаттық ерекшеліктерімен тығыз
байланысты.

Осыны ескере, біз күйіс малдарының эктопаразиттерінің жергілікті жерге
қатысты мал арасындағы паразиттерінің түр-құрамын, дерттену қарқынын
анықтауды мақсат қойдық.

Эктопаразиттермен залалдануын Ақмола және Оңтүстік Қазақстан
облыстарындағы шаруа қожалықтарынының жайылымдағы ірі қара мен қойлары
(барлығы 3500 басқа жуық) қамтылды. Мал денесінің 10% аумағында жиналған
эктопаразиттер саны екіге көбейтіліп, зақымдалу қарқынының орташа
көрсеткішін анықтау әдісімен жүргізілді.  Барлығы 20 мыңға жуық
эктопаразиттер, соның ішінде 16 мыңнан астам иксодид кенелері жиналып
жіктелді .

Кенелерді ірі қара мал денесінің құлақ түбі, мойын, желін, шап, анус
айналасынан пинцетпен, ал ұсақ малдарда жүн арасын сипап саусақпен
жиналынды.

Нәтижесінде оңтүстік өңірдегі малдарда иксодиде тұқымына жататын:
иксодес туысы – 20,3%,  гиаломма – 41,7%, боoфилюс – 11,4%, ал рипицефал
және гемафизалис кене туыстары 26,6% жағдайда тіркелді. Ал, Ақмола облысы
аумағындағы малдан иксодестер – 26,1, дермацентор – 54,8 және гемафизалис
туыстары – 19,1% кездесті.

Сонымен бірге, мал арасында эктопаразиттердің бовикола, триходект,
бүрге түрлері негізінен жайылым уақытында азайып, керісінше қыс уақытында
жануарларда жиі кездесетіндіктері анықталды.

